
 <<ԷՅ ԸՆԴ ԷՄ ՌԵՅՐ>> ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆՆ ԱՆՏԱՌԱՅԻՆ ՀՈՂԵՐԻՑ ՏԱՐԱԾՔ ՏՐԱՄԱԴՐԵԼՈՒ ՄԱՍԻՆ

Հայաստանի Հանրապետության հողային օրենսգրքի 75-րդ հոդվածի 1-ին մասի 4-րդ կետին և Հայաստանի Հանրապետության անտառային օրենսգրքի 32-րդ հոդվածին համապատասխան` Հայաստանի Հանրապետության կառավարությունը որոշում է.  


1. Հայաստանի Հանրապետության Կոտայքի մարզի Արտավազ գյուղական համայնքի վարչական սահմանում ընդգրկված պետական անտառներից և անտառային հողերից <<Հայանտառ>> պետական ոչ առևտրային կազմակերպությանն ամրացված <<Հրազդանի անտառտնտեսություն>> մասնաճյուղի Մեղրաձորի անտառպետությունից 147,51 հեկտար, որից 34,23 հեկտար թփուտ և 113,28 հեկտար անտառածածկ տարածք` պահպանության նպատակով, անհատույց (անժամկետ) օգտագործման իրավունքով տրամադրել <<ԷՅ ԸՆԴ ԷՄ ՌԵՅՐ>> սահմանափակ պատասխանատվությամբ ընկերությանը` համաձայն հավելվածի:

2. Հայաստանի Հանրապետության գյուղատնտեսության նախարարին` մեկամսյա ժամկետում ապահովել սույն որոշման 1-ին կետում նշված տարածքի անհատույց (անժամկետ) օգտագործման պայմանագրի կնքումը և գույքային իրավունքների պետական գրանցումը` այն իրականացնելով <<ԷՅ ԸՆԴ ԷՄ ՌԵՅՐ>> սահմանափակ պատասխանատվությամբ ընկերության միջոցների հաշվին:


3. Սույն որոշումն ուժի մեջ է մտնում պաշտոնական հրապարակաման օրվան հաջորդող տասներորդ օրը:

	

	                                                Հիմնավորում

<<<<ԷՅ ԸՆԴ ԷՄ ՌԵՅՐ>> ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆՆ ԱՆՏԱՌԱՅԻՆ ՀՈՂԵՐԻՑ ՏԱՐԱԾՔ ՏՐԱՄԱԴՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ


	1.
	Անհրաժեշտությունը

	
	Ելնելով ՀՀ Կոտայքի մարզում քաղցրահամ և հանքային ջրերի արտահանման ու շշալցման գործարան կառուցելու վերաբերյալ ներդրումային առաջարկի իրականացման անհրաժեշտությունից և ՀՀ կառավարության 2010 թվականի փետրվարի 25-ի N 241-Ն որոշումից`  Կոտայքի մարզի Արտավազ գյուղական համայնքի և քաղաքացիների սեփականությունը հանդիսացող ընդհանուր մակերեսով 95.8 հա գյուղատնտեսական նշանակության հողերը ճանաչվել են բացառիկ գերակա հանրային շահ և այդ հողամասերի ձեռք բերող է ճանաչվել <<ԷՅ ԸՆԴ ԷՄ ՌԵՅՐ>> սահմանափակ պատասխանատվությամբ ընկերությունը:

Նշված հողատարածքը շրջապատված է անտառներով և անտառային հողերով:

Անտառի առկայությունը կարևոր նշանակություն ունի քաղցրահամ և հանքային ջրերի արդյունահանման համար և այն հանդիսանում է բնապահպանական համակարգի բաղադրիչներից մեկը, որը նպաստում է մակերևութային հոսքի նվազեցմանը, ստորերկրյա ջրերի պաշարների հարստացմանը, ջրերի մաքրությանը, սանիտարական անվտանգությանը, ինժեներական կառուցվածքների անվտանգության ապահովմանը: 
  <<ԷՅ ԸՆԴ ԷՄ ՌԵՅՐ>> սահմանափակ պատասխանատվությամբ ընկերությունը պատրաստակամություն է հայտնել անհրաժեշտ միջոցներ ձեռնարկել հողատարածքը շրջապատող անտառային հողերի պահպանության և բարելավման ուղղությամբ, ինչն իր հերթին ենթադրում է ներդրումների կատարում: Նշված անտառային տարածքը մասնավոր ընկերությանն անհատույց (անժամկետ) օգտագործման իրավունքով տրամադրելու դեպքում` կուժեղացվի անտառի պահպանությունը և պաշտպանությունը, հսկողություն կիրականացվի ինչպես <<Հրազդանի անտառտնտեսություն>> մասնաճյուղի անտառպահախմբերի աշխատակիցների, այնպես էլ ընկերության կողմից:

	2.
	Ընթացիկ իրավիճակը և խնդիրները

	
	1990-ական թվականներին վառելիքաէներգետիկ ճգնաժամի պատճառով կատարված չհամակարգված հատումները մեծ վնաս են հասցրել Հայաստանի Հանրապետության անտառներին: Դրանց մեծ մասը դեգրադացվել են, կորցրել ինքնավերականգնման հատկությունները, ինչպես նաև չեն կատարում իրենց բնապահպանական (հողապաշտպան, ջրակարգավորիչ, հակաէրոզիոն)  ֆունկցիաները: Զարգացել են հողատարման և էրոզիոն պրոցեսները: Էներգետիկ ճգնաժամի պատճառով տուժել են նաև Կոտայքի մարզի անտառները և անտառային հողերը, որոնք ունեն լուրջ պահպանության կարիք: Ուստի, դեգրադացված անտառների պահպանությունը հանրապետության համար հանդիսանում է առաջնային խնդիր:


	3.
	Տվյալ բնագավառում իրականացվող քաղաքականությունը

	
	<<<<Էյ Ընդ Էմ Ռեյր>> սահմանափակ պատասխանատվությամբ ընկերությանն անտառային հողերից տարածք տրամադրելու մասին>> Հայաստանի Հանրապետության կառավարության որոշման նախագիծը բխում է  Հայաստանի Հանրապետության կառավարության 2010 թվականի մայիսի 6-ի <<ՀՀ Կոտայքի մարզի 2011-2014 թվականների սոցիալ-տնտեսական զարգացման ծրագիրը հաստատելու մասին>>  N 609-Ն որոշման և Հայաստանի Հանրապետության անտառի ազգային ծրագրի (Հայաստանի Հանրապետության կառավարության 2005 թվականի հուլիսի 21-ի N 1232-Ն որոշում) միջոցառումների իրականացման ժամանակացույցի 5-րդ կետի 6-րդ ենթակետի դրույթներից:  


	4.
	Կարգավորման նպատակը և բնույթը

	
	<<<<Էյ Ընդ Էմ Ռեյր>> սահմանափակ պատասխանատվությամբ ընկերությանն անտառային հողերից տարածք տրամադրելու մասին>> Հայաստանի Հանրապետության կառավարության որոշման նախագծի ընդունումը նպատակ ունի`

    ա) ՀՀ անտառի ազգային ծրագրի իրականացման շրջանակներում ապահովել անտառային տարածքի պահպանությունն ապօրինի հատումներից, հրդեհներից և անտառխախտման այլ տեսակներից: 

   բ) Նպաստել անտառային էկոհամակարգի պահպանությանը, դեգրադացված անտառային համակարգի վերականգնմանը:



	5.
	Նախագծի մշակման գործընթացում ներգրավված ինստիտուտները և անձինք

	
	Հայաստանի Հանրապետության գյուղատնտեսության նախարարություն

Հայաստանի Հանրապետության  արդարադատության նախարարություն

Հայաստանի Հանրապետության ֆինանսների նախարարություն

Հայաստանի Հանրապետության բնապահպանության նախարարություն

Հայաստանի Հանրապետության տարածքային կառավարման նախարարություն

Հայաստանի Հանրապետության կառավարությանն առընթեր անշարժ գույքի կադաստրի պետական կոմիտե

Հայաստանի Հանրապետության Կոտայքի մազպետարան

	6.
	Ակնկալվող արդյունքը

	
	Հայաստանի Հանրապետության կառավարության սույն որոշման ընդունման կապակցությամբ ընկերության կողմից քաղցրահամ և հանքային ջրերի արդյունահանման ու շշալցման գործարան կառուցելու դեպքում նշված տարածաշրջանում մասամբ կլուծվի գործազրկության խնդիրը, կստեղծվեն բավականին թվով աշխատատեղեր, ինչպես նաև խթան կհանդիսանա ՀՀ կառավարության 2010 թվականի մայիսի 6-ի <<ՀՀ Կոտայքի մարզի 2011-2014 թվականների սոցիալ-տնտեսական զարգացման ծրագիրը հաստատելու մասին>> N609-Ն որոշման իրականացման համար:


	7.
	Տեղեկություններ որոշման նախագծի մշակման ժամանակ օգտագործված իրավականան ակտերի վերաբերյալ

	
	<<<<Էյ Ընդ Էմ Ռեյր>> սահմանափակ պատասխանատվությամբ ընկերությանն անտառային հողերից տարածք տրամադրելու մասին>> Հայաստանի Հանրապետության կառավարության որոշման նախագծի մշակման ժամանակ օգտագործված իրավական ակտերի

1. Հայաստանի Հանրապետության անտառային օրենսգիրք
2. Հայաստանի Հանրապետության հողային օրենսգիրք

3. Հայաստանի Հանրապետության կառավարության 24.05.2007թ, <<Պետական անտառները և անտառային հողերն օգտագործման տալու կարգը սահմանելու մասին>> N 806-Ն որոշում
4. Հայաստանի Հանրապետության կառավարության 2010 թվականի մայիսի 6-ի <<ՀՀ Կոտայքի մարզի 2011-2014 թվականների սոցիալ-տնտեսական զարգացման ծրագիրը հաստատելու մասին>>  N 609-Ն որոշում
5. Հայաստանի Հանրապետության կառավարության 2005 թվականի հուլիսի 21-ի <<Հայաստանի Հանրապետության անտառի ազգային ծրագիրը հաստատելու մասին>> N 1232-Ն որոշում




	Տեղեկանք

հասարակության մասնակցության մասին

	Հասարակությանը նախագծի մասին իրազեկումը

	<<<<Էյ Ընդ Էմ Ռեյր>> սահմանափակ պատասխանատվությամբ ընկերությանն անտառային հողերից տարածք տրամադրելու մասին>> Հայաստանի Հանրապետության կառավարության որոշման նախագծի վերաբերյալ հասարակությանը չի իրազեկվել:

	Հասարակության մասնակցությունը նախագծմանը և/կամ քննարկումներին

	<<<<Էյ Ընդ Էմ Ռեյր>> սահմանափակ պատասխանատվությամբ ընկերությանն անտառային հողերից տարածք տրամադրելու մասին>> Հայաստանի Հանրապետության կառավարության որոշման նախագծի մշակմանն ու քննարկումներին մասնակցություն չի ունեցել:


Տ Ե Ղ Ե Կ Ա Ն Ք

<<ԷՅ ԸՆԴ ԷՄ ՌԵՅՐ>> ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆՆ ԱՆՏԱՌԱՅԻՆ ՀՈՂԵՐԻՑ ՏԱՐԱԾՔ ՏՐԱՄԱԴՐԵԼՈՒ ՄԱՍԻՆ
Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման մասին
<<<<Էյ Ընդ Էմ Ռեյր>> սահմանափակ պատասխանատվությամբ ընկերությանն անտառային հողերից տարածք տրամադրելու մասին>> Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի նախատեսվում:

Տ Ե Ղ Ե Կ Ա Ն Ք
<<ԷՅ ԸՆԴ ԷՄ ՌԵՅՐ>> ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆՆ ԱՆՏԱՌԱՅԻՆ ՀՈՂԵՐԻՑ ՏԱՐԱԾՔ ՏՐԱՄԱԴՐԵԼՈՒ ՄԱՍԻՆ>>
Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
<<<<Էյ Ընդ Էմ Ռեյր>> սահմանափակ պատասխանատվությամբ ընկերությանն անտառային հողերից տարածք տրամադրելու մասին>> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

Տ Ե Ղ Ե Կ Ա Ն Ք
<<ԷՅ ԸՆԴ ԷՄ ՌԵՅՐ>> ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆՆ ԱՆՏԱՌԱՅԻՆ ՀՈՂԵՐԻՑ ՏԱՐԱԾՔ ՏՐԱՄԱԴՐԵԼՈՒ ՄԱՍԻՆ>>
Հայաստանի Հանրապետության կառավարության որոշման նախագծի միջազգային պայմանագրերով ստանձնած պարտավորությունների հետ համապատասխանության մասին
<<<<Էյ Ընդ Էմ Ռեյր>> սահմանափակ պատասխանատվությամբ ընկերությանն անտառային հողերից տարածք տրամադրելու մասին>> Հայաստանի Հանրապետության կառավարության որոշման նախագծի ընդունումը չի հակասում ՀՀ միջազգային պայմանագրերով ստանձնած պարտավորություններին:






















